
G.JYKATA KUSHTETUESE 

YL'TABHIf CYi1. 

CONSTITUTIONAL COURT 

Prishtine, me 30 gusht 2012 
Nr. ref.: RK291/12 

AKTVENDIM PER PAPRANUESHMERI 

ne 

Rastin nr. Kl07/11 

Parashtruesi 

Vebi Klaiqi 

Vleresim i kushtetutshmerise se moszbatimit te pretenduar te Aktgjykimit te 

Gjykates Komunale ne Kamenice C. nr 79/96, te dates 7 tetor 1997 


GJYKATA KUSHTETUESE E REPUBLIKES sit KOSOvES 

e perbere nga: 

Enver Hasani, Kryetar 
Kadri Kryeziu, Zevendeskryetar 
Robert Carolan, gjyqtar 
Altay Suroy, gjyqtar 
Almiro Rodrigues, gjyqtar 
Snezhana Botusharova, gjyqtare dhe 
Ivan Cukalovic, gjyqtar 

Kerkesa 

1. 	 Kerkesa eshte parashtruar nga Vehbi Klaiqi (parashtrues i kerkeses), me vendbanim ne 
fshatin Korretin, komuna e Kamenices. 

2. 	 Parashtruesi i kerkeses konteston Aktgjykimin P.Nr.79/96, te Gjykates Komunale ne 
Kamenice, te dates 7 tetor 1997· 

3. 	 Parashtruesi i kerkeses pohon se ka pasur shkelje te te drejtave te tij ne pune, per shkak 
te mungeses se vertetimit se aktgjykimi i kontestuar eshte i formes se prere dhe i 
detyrueshem. 

4. 	 Kerkesa bazohet ne nenin 113.7, dhe nenin 21.4 te Kushtetutes se Republikes se 
Kosoves, nenet 20, 22.7 dhe 22.8 te Ligjit Nr. 03/L-121 per Gjykaten Kushtetuese te 
Republikes se Kosoves dhe Rregulli 56 (2) i Rregullores se punes se Gjykates 
Kushtetuese te Republikes se Kosoves. 

Procedura De Gjykate 

5. 	 Me 21 janar 2011, parashtruesi i kerkeses paraqiti kerkesen e tij ne Gjykate. 

6. 	 Me 14 shkurt 2011, Kryetari caktoi gjyqtaren Gjyljeta Mushkolaj si Gjyqtare raportuese, 
dhe Kolegjin shqyrtues ne perberje te gjyqtareve: Robert Carolan Ckryesues), Snezhana 
Botusharova dhe Enver Hasani. 

7. 	 Me 11 gusht 2011, Gjykata Kushtetuese njoftoi Gjykaten Komunale ne Kamenice per 
kerkesen. 

8. 	 Me 2 korrik 2012, Kryetari caktoi gjyqtarin Almira Rodrigues si Gjyqtar raportues, 
duke zevendesuar gjyqtaren Gjyljeta Mushkolaj. 

9. 	 Me 10 korrik 2012, pas shqyrtimit te raportit te Gjyqtarit raportues, Kolegji Shqyrtues i 
rekomandoi Gjykates papranueshmerine e kerkeses. 

Permbledhja e fakteve 

10. 	 Parashtruesi i kerkeses ka qene i punesuar ne NSH "IMKOS" ne Kamenice, si Kryesues 
i Departamentit te Sherbimeve Ligjore. 

11. 	 Me 7 shtator 1990, Drejtori i Ndermarrjes NSH "IMKOS" ne Kamenice, me vendimin 
Nr. 544 ka larguar nga puna parashtruesin e kerkeses. 

12. 	 Parashtruesi i kerkeses kishte paraqitur padi ne Gjykaten Komunale ne Kamenice, per 
kthimin e tij ne marredhenie pune dhe per kompensimin e te ardhurave te tij personale 
prej 1 tetorit 1990. 

13. 	 Me 7 tetor 1997, Gjykata Komunale ne Kamenice vendosi CP. Nr. 79/96) te obligoje 
NSH "IMKOS" qe t'i kompensoje parashtruesit te kerkeses per periudhen pas largimit 
te perkohshem ne shumen prej 78,20 dinare me kamate ligjore. 

14. 	 Sipas parashtruesit te kerkeses, Aktgjykimi i Gjykates Komunale ne Kamenice nuk 
eshte zbatuar ne mungese te vertetimit se aktgjykimi eshte i formes se prere dhe 
detyrues, dhe si rrjedhoje, parashtruesi i kerkeses nuk e ka realizuar te drejten ne 
kompensim. 

15. 	 Prandaj, duke filluar nga 15 shkurti 2001, parashtruesi i kerkeses iu drejtua Gjykates se 
Qarkut ne Gjilan, duke kerkuar vazhdimin e procedures, ne menyre qe te ekzekutohej 
Aktgjykimi i lartpermendur. 

16. 	 Me 6 maj 2005, Gjykata Komunale ne Kamenice informoi parashtruesin e kerkeses se 
"Aktgjykimi qe ju [parashtruesi i kerkeses] keni kerkuar te behet i plotfuqishem dhe i 
detyrueshem, per shkak te mungeses se dosjeve gjyqesore per momentin nuk mund te 
verifikohet dhe behet C ... Y'. 

17. 	 Nga shkurti 2001, deri ne korrik 2005, parashtruesi i kerkeses, perseri, me qellim te 
ekzekutimit te Aktgjykimit te Gjykates Komunale ne Kamenice, nisi procedura te 
ndryshme para Gjykates se Qarkut ne Gjilan, Avokatit te Popullit, Dhomes se PosaFme 
te Gjykates Supreme te Kosoves. 

18. 	 PerveF kesaj, me 1 korrik 2005, parashtruesi i kerkeses i pakenaqur me pergjigjen e 
Gjykates se Qarkut ne Gjilan, parashtrai nje kerkese ne Gjykaten Supreme te Kosoves, 
per te ndikuar ne Gjykaten Komunale ne Kamenice, ne menyre qe te leshoje nje 

vertetim se aktgjykimi C. Nr. 79/96 i Gjykates Komunale ne Kamenice, i 7 tetorit 1997 
eshte i formes se prere dhe detyrues. 

19. 	 Duket se parashtruesi i kerkeses nuk ka arritur te ekzekutoje Aktgjykimin e Gjykates 
Komunale ne Kamenice. 

Pretendimet e parashtruesit 

20. 	 Parashtruesi i kerkeses pretendon se eshte bere shkelja e se drejtes se tij per 
kompensimin e te ardhurave personale nga marredhenia e punes, si nje e drejte e 
garantuar me Kushtetute, pa iu referuar ndonje neni te posac;em te Kushtetutes. 

21. 	 Parashtruesi i kerkeses gjithashtu kerkon nga Gjykata Kushtetuese qe ta obligoje 
Gjykaten Komunale ne Kamenice qe ta leshoje vertetimin se aktgjykimi C. Nr. 79/96 
eshte i formes se prere dhe detyrues. 

Vleresimi i pranueshmerise se kerkeses 

22. 	 Pretendimet kryesore te parashtruesit te kerkeses kane te bejne me vertetimin e 
Aktgjykimit te Gjykates Komunale ne Kamenice (P. Nr. 79/96), te dates 7 tetor 1997, si 
te plotfuqishem dhe te detyrueshem, si kusht per ekzekutimin e tij. 

23. Megjithate, Gjykata Komunale ne Kamenice nuk ishte ne gjendje te plotesonte 
kerkesen e parashtruesit te kerkese, sepse dosja e rastit nuk ishte e disponueshme, 
meqe kishte humbur gjate lufies. 

24. 	 Ne anen tjeter, parashtruesi i kerkeses thekson se "rasti C. nr. 79/96 nuk u gjet ne 
arkivin e Gjykates Komunale ne Kamenice, por pothuajse te gjitha dokumentet e rastit 
jane ne arkivin e pales se paditur". 

25. 	 Gjykata analizon nese parashtruesi i kerkeses i ka plotesuar kriteret per pranueshmeri 
te percaktuara me Kushtetute, specifikuara ne Ligj dhe Rregulloren e punes. 

26. 	 Ne lidhje me kete, Gjykata se pari analizon nese c;eshtjet e ngritura nga parashtruesi i 
kerkeses jane nen juridiksionin e Gjykates Kushtetuese. Ne kete menyre, Gjykata duhet 
te marre parasysh, edhe faktet per te cilat parashtruesi i kerkeses ankohet dhe fushen e 
se drejtes kushtetuese qe pretendohet te jete shkelur (Shih, Aktvendimin mbi 
papranueshmeri ne rastin Nr. 69/10, Vehbi Halili, te 4 tetorit 2011 dhe gjithashtu 
Gjykata Evropiane mbi te Drejtat e Njeriut Aktgjykimi i Dhomes se Madhe ne rastin 
e Blecic v. Croatia, Kerkesa nr. 59532/0, e 8 marsit 2006, para. 82.). 

27. 	 Gjykata veren se neni 56 (Rastet paraprake) i Ligjit parasheh: 

"Afatet e percaktuara ne kete ligj per fillimin e nje procedure per <;eshtjet per te 
cilat eshte kompetente Gjykata Kushtetl.lese dhe te cilat jane ngritur para hyrjes 
nefl.lqi te ketij ligjifillojne te llogariten ne diten e hY1jes nefuqi te ketij ligji". 

28. 	 Ne anen tjeter, neni 49 (Afatet) i Ligjit thote se: 

"Kerkesa parashtrohet brenda afatit prej kater (4) ml.lajve. Afatifillon te ece qe 
nga dita kl.lr parashtruesit i eshte dorezuar vendimi gjyqesor". 

29. 	 Duke pasur parasysh keto dy dispozita ligjore, duhet konkluduar se juridiksioni i 
perkohshem i Gjykates Komunale per rastet paraprake fillon nga data e hyrjes ne fuqi 
te Kushtetutes, e qe eshte 15 qershori 2008, dhe perfundon me 15 maj 2009, qe do te 

thote kater muaj (shih nenin 49 te Ligjit) pas hyrjes ne fuqi te Ligjit, e qe ishte 15 janar 
2009· 

30. Gjykata veren se, ne kete rast, Aktgjykimi ishte dorezuar me 7 tetor 1997 dhe se 
informata e fundit qe kishte dhene Gjykata Komunale ne Kamenice lidhur me 
disponueshmerine e dosjes daton nga 6 maji 2005, qe do te thote, para hyrjes ne fuqi te 
Kushtetutes me 15 qershor 2008. Parashtruesi i kerkeses e ka paraqitur kerkesen e tij 
ne Gjykaten Kushtetuese me 21 janar 2011. 

31. Rrjedhimisht, Aktgjykimi ishte dorezuar para 15 qershorit 2008, data e hyrjes ne fuqi 
te Kushtetutes. Gjykata nuk mund ta trajtoje kerkesen qe ka te bej me ngjarjet qe kane 
ndodhur para hyrjes ne fuqi te Kushtetutes. (Shih, Aktvendimin e Gjykates mbi 
papranueshmeri ne Rastin Nr. 18/10, Denic et al i 17 gushtit 2011). 

32. Per me teper, rregulli 36 (3h) i Rregullores se punes, parasheh se: "Nje kerkese 
gjithashtu mund te konsiderohet e papranueshme ne rastet vijuese kur: h) kerkesa 
nuk eshte ratione temporis ne pajtim me Kushtetuten." Prandaj, konsiderohet se 
kerkesa eshte ratione temporis jashte juridiksionit te Gjykates. 

33. Keshtu qe, duhet konkluduar se kerkesa nuk eshte ratione temporis ne pajtim me 
dispozitat e Kushtetuten, dhe si e tille eshte e papranueshme. 

PER KETO ARSYE 

Gjykata Kushtetuese, ne pajtim me nenin 113.7 te Kushtetutes, nenin 27 te Ligjit per 
Gjykaten Kushtetuese dhe rregullin 36 te Rregullores se punes, njezeri 

VENDOSI 

I. TA HEDHE POSHTE kerkesen si te papranueshme; 

II. Ky Vendim do t'u komunikohet paleve dhe do te botohet ne Gazeten Zyrtare, ne 
pajtim me nenin 20-4 te Ligjit per Gjykaten Kushtetuese; dhe 

III. Ky Vendim hyn ne fuqi menjehere. 

Gjyqtariraportues 

Almiro Rodrigues 

Kryetari i Gjykates Kushtetuese 

r­

Prof. 


